
Коми Республикаса Веськӧдлан котырлӧн 
ӧткымын шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс содтӧдын индӧм лыддьӧг серти.
2. Урчитны, мый “Коми Республикаса йӧзлысь дзоньвидзалун видзан система кадръясӧн могмӧдӧм вылӧ веськӧдӧм социальнӧй отсӧг сетан мераяс сетӧм йылысь” Коми Республикаса Веськӧдлан котырлӧн 2014 во ода-кора тӧлысь 8 лунся 181 №-а шуӧмӧ вежсьӧмъяс вынсялан лунсянь Коми Республикаса медицина организацияясын медицина уджалысьяслӧн кӧсйысьӧмъяс, кутшӧмъяс артмисны 2014 - 2017 воясӧ ӧтчыдысь компенсация мынтӧмъяс босьтӧм понда, лоӧны тыр вынаӧсь.
3. Тайӧ шуӧмыс вынсялӧ сійӧс официальнӧя йӧзӧдан лунсянь дас лун кольӧм мысти, содтӧдлӧн 1 да 2 пунктъяс кындзи, кутшӧмъяс паськалӧны 2018 во тӧвшӧр тӧлысь 1 лунсянь артмӧм инӧда йитӧдъяс вылӧ.
Коми Республикаса Веськӧдлан котырӧн
Юрнуӧдысьӧс Медводдза вежысь 




    Л. Максимова
Сыктывкар 
2018 вося косму тӧлысь 3 лун
178 №
Коми Республикаса Веськӧдлан котырлӧн
2018 во косму тӧлысь 3 лунся 178 №-а шуӧм дорӧ
СОДТӦД
Коми Республикаса Веськӧдлан котырлӧн ӧткымын шуӧмӧ пыртӧм
ВЕЖСЬӦМЪЯС ЛЫДДЬӦГ
1. “Сиктса олан пунктъясын да кар кодь посёлокъясын уджалысь вылыс тшупӧда тӧдӧмлунъяса да уджсикасын шӧр тшупӧда тӧдӧмлунъяса торъя категорияа медицина уджалысьяслы ӧтчыдысь компенсация мынтӧм йылысь” Коми Республикаса Веськӧдлан котырлӧн 2012 во урасьӧм тӧлысь 14 лунся 45 №-а шуӧмын:
Шӧр тшупӧда тӧдӧмлунъяса медицина уджалысьяслы, кодъяс воисны (вуджисны) 2012 воын да сы бӧрын мунысь воясӧ удж вылӧ сиктса олан пунктъясӧ, ӧтчыдысь компенсация мынтӧм йылысь положениеын, мый вынсьӧдӧма шуӧмӧн (3 №-а содтӧд):
1) 1 пунктса мӧд абзац гижны тадзи:
“Мынтӧмсӧ сетӧны “фельдшер-акушер пунктса медсестра”, “фельдшер-акушер пунктса акушерка” чинын уджалысь медицина уджалысьяслы”.”;
2) 9 пунктса “б” пунктулын “тайӧ сёрнитчӧм кырымалан лунсянь 30 календарнӧй лун чӧжӧн” кывъяс киритны;
3) 10 пункт гижны тадзи: 
“10. Сёрнитчӧмын индӧм кадколастӧ Министерство вуджӧдӧ мынтӧмсӧ медицина уджалысьлӧн банкса тшӧт вылӧ. Медицина уджалысьлы мынтӧмсӧ вайӧмкӧд йитчӧм рӧскод сьӧмӧн могмӧдӧны Коми Республикаса республиканскӧй сьӧмкуд сьӧм тшӧт весьтӧ.”.
2. “Коми Республикаса йӧзлысь дзоньвидзалун видзан система кадръясӧн могмӧдӧм вылӧ веськӧдӧм социальнӧй отсӧг мераяс сетӧм йылысь” Коми Республикаса Веськӧдлан котырлӧн 2014 во ода-кора тӧлысь 8 лунся 181 №-а шуӧмын:
1) 1 пунктса 1 пунктулын «2014 – 2017 воясын» кывъяс вежны «2014 – 2018 воясын» кывъясӧн;
2) Вылыс тӧдӧмлуна медицина уджалысьяслы, кодъясӧс 2014 – 2017 воясын босьтӧма квотируйтӧм уджаланінъясӧ, ӧтчыдысь компенсация мынтӧмъяс сетӧм йылысь положениеын, мый вынсьӧдӧма шуӧмӧн (1 №-а содтӧд):
а) нимын «2014 – 2017 воясӧ» кывъяс вежны «2014 – 2018 воясӧ» кывъясӧн; 
б) 1 пунктын:
медводдза абзацын «2014 – 2017 воясын» кывъяс вежны «2014 – 2018 воясын» кывъясӧн; 
мӧд да коймӧд абзацъясӧ «2017 вося сора тӧлысь 1 лунысь оз сёрджык» кывъяс бӧрын содтыны «, 2018 вося сора тӧлысь 1 лунысь оз сёрджык» кывъяс; 
в) 3 пунктын:
медводдза абзацӧ содтыны татшӧм сюрӧса кӧкъямысӧд да ӧкмысӧд выль сёрникузяяс:
“Медицина уджалысь, коді 2018 воын вӧльгым тӧлысь 1 лунӧдз кырымаліс медицина организациякӧд уджалан сёрнитчӧм (сы дорӧ содтӧд артмӧдчӧм), сетӧ Министерствоӧ мынтӧм сетӧм йылысь заявление 2018 вося вӧльгым тӧлысь 10 лунӧдз. Медицина уджалысь, коді 2018 воын вӧльгым тӧлысь 1 лун бӧрын кырымаліс медицина организациякӧд уджалан сёрнитчӧм (сы дорӧ содтӧд артмӧдчӧм), сетӧ Министерствоӧ мынтӧм сетӧм йылысь заявление 2018 во ӧшым тӧлысь 31 лунӧдз.”;
г) 9 пунктса “б” пунктулын “тайӧ сёрнитчӧм кырымалан лунсянь 30 календарнӧй лун чӧжӧн” кывъяс киритны;
д) 10 пункт гижны тадзи: 
“10. Сёрнитчӧмын индӧм кадколастӧ Министерство вуджӧдӧ сьӧмсӧ медицина уджалысьлӧн банкса тшӧт вылӧ. Медицина уджалысьлы мынтӧмсӧ вайӧмкӧд йитчӧм рӧскод сьӧмӧн могмӧдӧны Коми Республикаса республиканскӧй сьӧмкуд сьӧм тшӧт весьтӧ.”.
3. “Коми Республикаса Веськӧдлан котырлӧн премияяс йылысь” Коми Республикаса Веськӧдлан котырлӧн 2007 во вӧльгым тӧлысь 26 лунся 277 №-а шуӧмын:
1) “Волӧн медбур врач” ним вылӧ республиканскӧй конкурсын вермысьяслы Коми Республикаса Веськӧдлан котырлысь премияяс сетан да мынтан пӧрадок йылысь положениеын, мый вынсьӧдӧма шуӧмӧн (9 №-а содтӧд):
а) 5 пункт гижны тадзи:
“5. Конкурссӧ нуӧдӧны быд во. Конкурсӧ пырӧдчыны позьӧ врачьяслы, кодъяслӧн номинацияса специальносьтъяс серти уджалан стажыс 10 воысь абу этшаджык, “Уджын веськыдлунысь” номинацияын практическӧя уджалан стажлы колӧ лоны 30 воысь оз этшаджыкӧн.”;
б) 14 пункт гижны тадзи:
“14. Премияяссӧ индӧны да мынтӧны районнӧй коэффициенттӧг.
Премияяс мындаысь колӧ перйыны вот пӧрадок серти, мый урчитӧма вот да ӧктас йылысь Россия Федерацияса оланпастэчасӧн.
Конкурсын вермысьяслы премияяс индӧм йылысь Коми Республикаса Веськӧдлан котырлысь помшуӧм примитан лунсянь ӧти тӧлысь чӧжӧн Министерство могмӧдӧ премияяс вуджӧдӧмсӧ конкурсын вермысьяслы финансово-кредитнӧй организацияясын восьтӧм тшӧтъяс вылӧ.”;
2) “Шӧр тшупӧда медицина тӧдӧмлуна медбур специалист” ним вылӧ республиканскӧй конкурсын вермысьяслы Коми Республикаса Веськӧдлан котырлысь премияяс сетан да мынтан пӧрадок йылысь положениеын, мый вынсьӧдӧма шуӧмӧн (91 №-а содтӧд):
14 пункт гижны тадзи:
“14. Премияяссӧ индӧны да мынтӧны районнӧй коэффициенттӧг.
Премияяс мындаысь колӧ перйыны вот пӧрадок серти, мый урчитӧма вот да ӧктас йылысь Россия Федерацияса оланпастэчасӧн.
Конкурсын вермысьяслы премияяс индӧм йылысь Коми Республикаса Веськӧдлан котырлысь помшуӧм примитан лунсянь ӧти тӧлысь чӧжӧн Министерство могмӧдӧ премияяс вуджӧдӧмсӧ конкурсын вермысьяслы финансово-кредитнӧй организацияясын восьтӧм тшӧтъяс вылӧ.”.

